დანართი N2 - დოკუმენტი  გაუმჟღავნებლობის შესახებ
მიზანი. ,,მომწოდებელი“ აღნიშნულ დოკუმენტზე ხელმოწერით აცხადებს თანხმობას, აცნობიერებს და ადსტურებს, რომ სს,,კრედო ბანკის“ (შემდგომში: ,,შემსყიდველი კომპანია“) მიერ გამოცხადებულ ტენდერში ტენდერი №356 ცოდნის ბაზის (Knowledge Base) ინტრანეტ საიტის მოწყობის შესახებ  მონაწილეობის მიღების პროცესში  თითოეულმა მხარემ  გაუმხილა ან/და შესაძლოა გაუმხილოს მეორე მხარეს თავისი კონფიდენციალური ინფორმაცია (როგორც ქვევით არის მითითებული).  წინამდებარე დოკუმენტის გაცნობისა და ხელმოწერის შემდგომ  დაცული იქნება  ,,შემსყიდველი კომპანიის“ კონფიდენციალური ინფორმაცია, რომელიც მისთვის ცნობილი გახდა ტენდერის ფარგლებში, (მეორე მხარისთვის წინასწარ გამჟღავნებული კონფიდენციალური ინფორმაციის ჩათვლით, თუ ამგვარი არსებობს) არასანქცირებული გამოყენებისგან ან გამჟღავნებისგან.  
ტერმინი "კონფიდენციალური ინფორმაცია" შეიცავს და ნიშნავს ნებისმიერ სამეცნიერო-ტექნიკურ, ტექნოლოგიურ, საწარმოო, იურიდიულ, ფინანსურ-ეკონომიკურ ან სხვა სახის ინფორმაციას, მათ შორის, წარმოების საიდუმლოს შემცველს (“ნოუ-ჰაუ”) (იმ დოკუმენტების ჩათვლით, რომლებიც შეიცავს ან სხვა სახით ასახავს ინფორმაციას მამხილებელ მხარეზე, მის დამფუძნებლებზე, აქციონერებზე, ფილიალებზე, წარმომადგენლობებზე, შვილობილ და დამოკიდებულ საზოგადოებებზე, ინფორმაციას მამხილებელი მხარის კლიენტებსა და კონტრაგენტებზე, ასევე, მიმოწერას მხარეთა შორის და სხვა ინფორმაციას, რომელიც შეიცავს სათანადო შტამპს ან წარწერას კონფიდენციალობის შესახებ ნაბეჭდი ან ელექტრონული სახით), რომელსაც აქვს ნამდვილი ან პოტენციური კომერციული ღირებულება იმის გამო, რომ არ არის ცნობილი მესამე მხარისათვის, და რომელთანაც არ არსებობს თავისუფალი ხელმისაწვდომობა  კანონიერ საფუძველზე, და რომლის მიმართაც ,,შემსყიდველი კომპანიის“ მიერ შემოღებულია კომერციული საიდუმლოს რეჟიმი), რომელიც ნებისმიერ დროს გადმოცემულია ,,შემსყიდველი კომპანიის“ მიერ მომწოდებლისათვის, ზეპირი, წერილობითი, გრაფიკული ან კომპიუტერული გამოყენებისთვის გამოსადეგი ფორმით, და რომელიც არის კონფიდენციალური ან წარმოების საიდუმლოს შემცველი ,,ნოუ-ჰაუ“ ან მიჩნეულია კონფიდენციალურ ინფორმაციად, ბიზნეს-წყაროების და/ან მისი ფილიალების დასახელებების, მონაწილეების, მისამართების, ტელეფონის და/ან ფაქსის ნომრების და ელექტრონული ფოსტის მისამართების, ფინანსური მონაცემების, მოქმედების მეთოდების, მარკეტინგული გეგმების, გეგმების, კონცეფციების, პროცედურების, ბროშურების, ფოტოების და სამუშაო მონაცემების ჩათვლით.  
               აღნიშნულ დოკუმენტზე ხელმოწერით ,,მომწოდებელი“ აღიარებს, რომ ,,შემსყიდველი კომპანიის“ კონფიდენციალური ინფორმაცია შეიცავს მნიშვნელოვან სავაჭრო საიდუმლოებას. იგი აცნობიერებს, რომ არ უნდა გაყიდოს, გადასცეს, გაუმხილოს, მიაწოდოს ან სხვაგვარად გადასცეს კონფიდენციალური ინფორმაცია ან მისი ასლი მესამე მხარეს ან სხვაგვარად გამოიყენოს კონფიდენციალური ინფორმაცია.  უნდა მოეპყროს ,,შემსყიდველი კომპანიის“ კონფიდენციალურ ინფორმაციას კეთისლსინდისიერად და სრული პასუხისმგებლობით. ,,მომწოდებელმა“  უნდა დაიცვას კონფიდენციალური ინფორმაციის ნებისმიერი და ყველა ასლი არასანქცირებული გამჟღავნებისგან, ,,მომწოდებელი“ იღებს ვალდებულებას, რომ  დაუყოვნებლივ შეატყობინოს ,,შემსყიდველ კომპანიას“ გამჟღავნების ფაქტის ან საფრთხის შესახებ, ასევე კონფიდენციალური ინფორმაციის უკანონო მიღების ან გამოყენების შესახებ;
წინამდებარე  დოკუმენტზე ხელმოწერის თარიღი:                   _________   __________________    2023 წ.

                                                                                                                                              რიცხვი                        თვე

,,მომწოდებელი“

კომპანიის დასახელება>  

                           
სახელი გვარი: ___________________________

          თანამდებობა: __________________________                 
________________________________________                                     

                          ხელმოწერა        ბ.ა.                                                                               

